
SIBU: Sekumpulan lebih 100 bekas pegawai 
dan anggota Tentera Laut Diraja Malay-
sia (TLDM) yang pernah bertugas di Kem 
KD Sri Rejang berpangkalan di bandar ini, 
dari tahun 1964 hingga November 1991, 
semalam kembali semula untuk menziarahi 
tempat mereka mencurah bakti suatu ketika 
dahulu.

Laksma Dato’ Rosli Yoob (Bersara) yang 
mengetuai rombongan itu berkata, daripada 
jumlah tersebut seramai 87 orang berasal 
dari Semenanjung, manakala 20 orang lagi 
dari Sarawak dan bekas anggota yang paling 
senior berusia 76 tahun.

 Beliau berkata, sepanjang lawatan lima 
hari tersebut rombongan itu akan mengun-
jungi tempat-tempat operasi yang pernah 
diharungi semasa bertugas suatu ketika 
dahulu sepanjang kawasan Sungai Rajang.

 “Melalui lawatan ini ia akan mengim-
bau semula kenangan pahit manis semasa 
bertugas di sini suatu masa dahulu, di sam-
ping mengeratkan hubungan silaturahim 
di kalangan kami bekas warga Kem KD Sri 
Rejang. 

“Selain itu kita juga turut mengatur lawa-
tan ke bekas tapak Kem KD Sri Rejang yang 
kini menempatkan Rejimen 510 Askar 
Wataniah di Jalan Kampung Nangka di 
sini. Kita akan turut ke Kapit untuk melawat 
sebuah rumah panjang dan tempat-tempat 
dimana kami pernah terlibat dalam projek 
jiwa murni dahulu”,katanya.

 Rosli yang pernah bertugas di Kem KD 
Sri Rejang dari tahun 1981 hingga 1983 
berkata, aktiviti lawatan tersebut merupakan 
yang ketiga kali diadakan sejak tahun 2018 
lagi dan akan dijadikan aktiviti tahunan.

UNTUK KENANGAN... Rosli (empat, kiri) merakam kenangan bersama-sama rakan-rakan bekas 
warga Kem KD Sri Rejang.

